                                        ՏԵՂԵԿԱՆՔ-ՀԻՄՆԱՎՈՐՈՒՄ

«Կոնտակտավորների հսկողության հետ կապված տուրօպերատորների և ավիաուղիների
հետ կապի մեխանիզմների /հասցեային քարտեր,  համակարգչային տվյալների արխիվ և
կապ/ ապահովման մասին» ՀՀ կառավարության որոշման նախագծի ընդունման

անհրաժեշտության մասին

1. Իրավական ակտի անհրաժեշտությունը (նպատակը) 

 Միջազգային զբոսաշրջիկության զարգացման հետ նորանոր խնդիրներ են ծագում հանրային առողջության ապահովման, տարածքների սանիտարական պաշտպանության գործընթացներում: Երկրների մեծամասնությունն այս ուղղությամբ ձեռնարկում են միջոցառումներ` ուղղված երկրի տարածք վարակիչ հիվանդությունների ներբերման և տարածման կանխարգելմանը: Արդյունավետ միջոցառումներից է զբոսաշրջիներին կամ ճանապարհորդներին (մեկնողներ, ժամանողներ) առողջության պահպանման համար խորհրդատվության տրամադրումը և նրանց շրջանում վարակիչ հիվանդությունների դեմ կանխարգելիչ միջոցառումների իրականացումը:   

Հաշվի առնելով վերջին տարիներին զգալիորեն ակտիվացած Հայաստանի Հանրապետության քաղաքացիների տեղաշարժերը, վարակիչ հիվանդությունների ներբերումը և հետագա տարածումը կանխելու նպատակով  անհրաժեշտ է ձևավորել կապի մեխանիզմներ` տուրօպերատորների   և ավիաուղիների հետ:  
2. Ընթացիկ իրավիճակը և խնդիրները

Ներկայում Հայաստանի Հանրապետությունում ճանապարհորդների առողջության պահպանման խնդիրներին ուղղված մեխանիզմներ և ընթացակարգեր առկա չեն:  2007 թվականից, ի թիվս բազմաթիվ երկրների, Հայաստանի Հանրապետությունում  ուժի մեջ են մտել Միջազգային առողջապահական կանոնները: Կանոնների ներդրման ուղղությամբ Հայաստանի Հանրապետությունում ընդունվել են մի շարք իրավական ակտեր, որոնք կանոնակարգում են ոլորտին առնչվող բազմաթիվ հարցեր:
Հայաստանի Հանրապետության կառավարության 2009 թվականի հոկտեմբերի 22-ի   «Միջազգային առողջապահական (բժշկասանիտարական) կանոնների ներդրման ռազմավարությանը և միջազգային առողջապահական (բժշկասանիտարական) կանոնների ներդրման միջոցառումների ծրագրին հավանություն տալու մասին» N44 արձանագրային որոշման Հավելված 2-ի «Ռազմավարական ուղղություն 3» բաժնի, 3)-րդ ռազմավարության, 6-րդ կետի պահանջների համաձայն, ինչպես նաև Հայաuտանի Հանրապետությունում Միջազգային առողջապահական (բժշկասանիտարական) կանոնների (այսուհետ` Կանոններ) պահանջների կատարումն ապահովելու նպատակով անհրաժեշտ է ձևավորել տուրօպերատորների և ավիաուղիների հետ կապի մեխանիզմներ:   

3. Տվյալ բնագավառում իրականացվող քաղաքականությունը

Հայաստանի Հանրապետությունը, որպես Առողջապահության համաշխարհային կազմակերպության անդամ  և Կանոնների մասնակից երկիր  պարտավորություն է վերցրել  Միջազգային առողջապահական կանոնները (2005թ.) մինչև 2012թ. ներդնել երկրում: Այդ ուղղությամբ 2009 թվականի  հոկտեմբերի 22-ին Հայաստանի Հանրապետության կառավարությունն  ընդունել է    «Միջազգային առողջապահական (բժշկասանիտարական) կանոնների ներդրման ռազմավարությանը և միջազգային առողջապահական (բժշկասանիտարական) կանոնների ներդրման միջոցառումների ծրագրին հավանություն տալու մասին» N44  արձանագրային որոշումը:  
  4.  Կարգավորման նպատակը և բնույթը
   Միջազգային առողջապահական (բժշկասանիտարական) կանոնների (2005թ.) (այսուհետ` կանոններ) պահանջով  Հայաստանի Հանրապետությունում օտարերկրյա քաղաքացիների և Հայաստանի Հանրապետությունից դուրս ՀՀ քաղաքացիների շրջանում` կենսաբանական, քիմիական և ճառագայթային գործոնների աղբյուրների կոնտակտավորների հսկողության հետ կապված առողջապահության ոլորտում պետական լիազոր մարմնի ենթակառուցվածքների ու տուրօպերատորների և   ավիաուղիների հետ   կանոնավոր կապի մեխանիզմների առկայությունը /հասցեային քարտեր, համակարգչային  տվյալների արխիվ և կապ/` թույլ կտա ավելի արդյունավետ իրականացնելու հանրային առողջության համար վտանգ ներկայացնող վարակիչ հիվանդությունների, թունավորումների, ախտահարումների միջազգային տարածմանը, ինչպես նաև այդ հիվանդությունների ներբերման կանխարգելմանն ուղղված` (կանխարգելիչ և հակահամաճարակային) միջոցառումները:
5. Նախագծի մշակման գործընթացում ներգրավված ինստիտուտները և անձինք

Հայաստանի Հանրապետության կառավարության  որոշման   նախագիծը  մշակվել է  Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության վարակիչ և ոչ վարակիչ հիվանդությունների համաճարակաբանության բաժնի կողմից:
6.Ակնկալվող արդյունք

 
Իրավական ակտի նախագծի ընդունման դեպքում կձևավորվեն    կենսաբանական, քիմիական և ճառագայթային գործոնների աղբյուրների կոնտակտավորների հսկողության հետ կապված առողջապահության ոլորտում պետական լիազոր մարմնի ենթակառուցվածքների և տուրօպերատորների  և  ավիաուղիների հետ   կանոնավոր կապի մեխանիզմները /հասցեային քարտեր, համակարգչային  տվյալների արխիվ և կապ/` հանրային առողջության համար վտանգ ներկայացնող վարակիչ հիվանդությունների, թունավորումների, ախտահարումների միջազգային տարածմանը, ինչպես նաև այդ հիվանդությունների ներբերման կանխարգելմանն ուղղված` (կանխարգելիչ և հակահամաճարակային) միջոցառումների իրականացումն ապահովելու նպատակով:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                      
            Հ. ՔՈՒՇԿՅԱՆ
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ                       տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

       «Կոնտակտավորների հսկողության հետ կապված տուրօպերատորների և ավիաուղիների    հետ  կապի մեխանիզմների  /հասցեային քարտեր,  համակարգչային տվյալների արխիվ և կապ/ ապահովման մասին» Հայաստանի Հանրապետության կառավարության որոշման  նախագծի     ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծ խսերի և       եկամուտների    էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք

«Կոնտակտավորների հսկողության հետ կապված տուրօպերատորների և ավիաուղիների հետ  կապի մեխանիզմների  /հասցեային քարտեր,  համակարգչային տվյալների արխիվ և կապ/ ապահովման մասին» Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
  «Կոնտակտավորների հսկողության հետ կապված տուրօպերատորների և ավիաուղիների      հետ  կապի մեխանիզմների  /հասցեային քարտեր,  համակարգչային տվյալների արխիվ և կապ/  ապահովման մասին» Հայաստանի Հանրապետության կառավարության  որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումներ, ինչպես նաև Միջազգային պայմանագրերով ստանձնած պարտավորությունների հետ համապատասխանության անհրաժեշտություն չկա:

     ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                          Հ. ՔՈՒՇԿՅԱՆ

ՏԵՂԵԿԱՆՔ

«Կոնտակտավորների հսկողության հետ կապված տուրօպերատորների և ավիաուղիների հետ կապի մեխանիզմների
/հասցեային քարտեր, համակարգչային  տվյալների  արխիվ  և  կապ/  ապահովման մասին»  Հայաստանի

Հանրապետության կառավարության  որոշման    նախագծի վերաբերյալ շահագրգիռ գերատեսչությունների դիտողությունների

և առաջարկությունների  մասին
	Առարկության, առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	    Եզրակացություն
	Կատարված փոփոխությունները

	ՀՀ Էկոնոմիկայի նախարար
(2010.12.17   01/12.13/6372-10)
	1. Նախագծով հաստատված հավելվածների ձախ կողմում անհրաժեշտ է գրել` «Հավելված N – ՀՀ կառավարության 2010 թվականի -ի N –Ն որոշման»:
2. Նախագծի 2-րդ հավելվածում բոլոր լատինատառ բառերը անհրաժեշտ է գրել հայերեն տառադարձությամբ` համաձայն «Իրավական ակտերի մասին» ՀՀ օրենքի 36-րդ հոդվածի 1-ին մասի:

3. Նախագծի հավելված 1-ի 3-րդ բաժնով Հայաստանի Հանրապետության տարածքում և Հայաստանի Հանրապետությունից դուրս տուրօպերատորների հետ կապի մեխանիզմի ապահովման նպատակով վերջիններիս համար սահմանվում են պարտավորություններ, մինչդեռ համաձայն «Իրավական ակտերի մասին» ՀՀ օրենքի 9-րդ հոդվածի 4-րդ մասի 2-րդ կետի` «Բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները»: Ուստի ՀՀ էկոնոմիկայի նախարարությունն առաջարկում է տուրօպերատորներին վերաբերող դրույթները ներառել «Զբոսաշրջության մասին» ՀՀ օրենքի շրջանառվող նախագծում` նախապես քննարկելով այն Ձեզ հետ:


	1.Առաջարկությունն ընդունվել է, իրավական ակտի նախագծում կատարվել է փոփոխություն:
2.Առաջարկությունն ընդունվել է, իրավական ակտի նախագծում կատարվել է փոփոխություն:

3.Առաջարկությունն ընդունվել է, իրավական ակտի նախագծում կատարվել է փոփոխություն:
	1.Որոշման նախագծի հավելվածների աջ կողմում գրվել է «Հավելված N – ՀՀ կառավարության 2010 թվականի -ի N –Ն որոշման»:

2.Որոշման նախագծի 2-րդ հավելվածը համապատասխանեցվել է «Իրավական ակտերի մասին» ՀՀ օրենքի 36-րդ հոդվածի 1 մասի պահանջներին`  հասցեային քարտի անգլերեն լեզվով բառերը վերցվել են փակագծերում` քանի որ հավելված 2-ը վերաբերում է Հանրային առողջության պահպանման նպատակով ուղևորի բնակավայրի հաստատման հասցեային քարտին, որը նախատեսված է միջազգային ուղևորություն իրականացնող անձանց  համար, որոնք կարող են չտիրապետել Հայաստանի Հանրապետության պետական լեզվին:  
3. 2010 թվականի դեկտեմբերի 12-ի թիվ ՀՔ/9758-10 գրությամբ ՀՀ էկոնոմիկայի նախարարությանը առաջարկվել է որոշման նախագծի տուրօպերատորների  հետ կապի մեխանիզմի ապահովման պարտավորությունների վերաբերյալ դրույթները ներառելու  «Զբոսաշրջության մասին» ՀՀ օրենքի շրջանառվող նախագծում: 

	ՀՀ կառավարությանն առընթեր քաղաքացիական ավիացիայի գլխավոր վարչության պետ
(2010. 27.12          1.1-904 )
	Առաջարկություններ և դիտողություններ չկան:
	-
	-

	ՀՀ տրանսպորտի և կապի նախարար

(2010.24.12.  01/16.1/19059-10)
	1.Որոշման նախագծի 2-րդ և 3-րդ կետերում «հրաման» բառը փոխարինել «որոշում» բառով

2.Որոշման նախագծի N1 հավելվածի 5-րդ գլխի 33-րդ կետի 3-րդ ենթակետի «միջանկյալ կանգառներ» հասկացությունը հստակեցման կարիք ունի.
3.Որոշման նախագծի N1 հավելվածի 5-րդ գլխի 34-րդ կետը անհրաժեշտ է լրամշակել և պարզաբանել, թե արդյոք փոխադրման օպերատորներն ունեն համապատասխան տեխնիկական միջոցներ և աշխատանքային հմտություններ վարակազերծման աշխատանքներ իրականացնելու համար.

4.Որոշման նախագծի N1 հավելվածի 5-րդ գլուխը անհրաժեշտ է հանել, քանի որ այն հակասում է ՀՀ Սահմանադրության դրույթներին, այն է  չի կարող տարբերակվել անձի նկատմամբ վերաբերմունքը նրա քաղաքացիությամբ, սեռով կամ կրոնական պատականելությամբ:


	1.Առաջարկությունն ընդունվել է, իրավական ակտի նախագծում կատարվել է փոփոխություն:

2.Առաջարկությունն ընդունվել է, իրավական ակտի նախագծում կատարվել է փոփոխություն:

3.Առաջարկությունն ընդունվել է, իրավական ակտի նախագծում կատարվել փոփոխություն: 

4.Առաջարկությունն ընդունվել է, իրավական ակտի նախագծում կատարվել է փոփոխություն:
	1.Որոշման նախագծի 2-րդ և 3-րդ կետերի «հրաման» բառը փոխարինվել է «որոշում» բառով :

2.Որոշման նախագծից 33-րդ կետի 3-րդ կետը հանվել է :

3.Որոշման նախագծի 5-րդ գլխի 34-րդ կետը հանվել է :
4.Որոշման նախագծից 5-րդ գլուխը  հանվել է:

	ՀՀ ֆինանսների նախարար
(2010.15.12  1/4.4-Ե-1/10238-10)
	1.Նախագծի 2-րդ և 3-րդ կետերի «հրամանը» և  Նախագծի Հավելված № 1-ի 3-րդ կետի «հրամանում» բառերը անհրաժեշտ է համապատասխանաբար խմբագրել, քանի որ ներկայացված Նախագիծը ոչ թե հրամանի, այլ կառավարության որոշման նախագիծ է:


	1.Առաջարկությունն ընդունվել է, իրավական ակտի նախագծում կատարվել է փոփոխություն:


	1.Որոշման նախագծի 2-րդ և 3-րդ կետերի «հրամանը» բառը փոխարինվել է «որոշում» բառով, իսկ    Հավելված 1-ի 3-րդ կետի «հրամանում» բառերը փոխարինվել է «կարգի» բառով:

	ՀՀ արդարադատության նախարար

(2010.28.12       1/5254-10)
	1.Որոշման նախագծի վերաբերյալ հայտնում ենք, որ նախագծով նախատեսված «Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության սանիտարական կարանտինային կետի կողմից փոխադրամիջոցում օդանավի վայրէջքից հետո օդանավի, օդանավի  անձնակազմի և բոլոր ուղևորների, իսկ ցամաքային փոխադրամիջոցների կանգ առնելուց հետո փոխադրամիջոցի, փոխադրամիջոցի անձնակազմի և բոլոր ուղևորների  նկատմամբ   իրականացվող   կանխարգելիչ, բժշկական և սահմանափակող առողջապահական միջոցառումների» հետ կապված դրույթները պետք է կարգավորվեն «Բնակչության բժշկական օգնության և  սպասարկման մասին» Հայաստանի Հանրապետության օրենքով:  

2.Որոշման նախագծով պետք է հաստատվի միայն կոնտակտավորների հսկողության հետ կապված տուրօպերատորների և ավիաուղիների հետ կապված մեխանիզմների /հասցեային քարտեր, համակարգչային տվյալների արխիվ և կապ/ ապահովման կարգը, իսկ նախագծով նախատեսված  վերահսկողության հետ կապված դրույթներն անհրաժեշտ է հանել, քանի որ վերահսկողության գործառույթները արդեն իսկ նախատեսված են «Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքով: Նշված առաջարկությունը բխում է Հայաստանի Հանրապետության Սահմանադրության 83.5-րդ հոդվածի և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի պահանջներից, որոնց համաձայն բացառապեu Հայաuտանի Հանրապետության oրենքներով են uահմանվում իրավաբանական անձանց, ձեռնարկատիրական գործունեությամբ զբաղվող ֆիզիկական անձանց գործունեության նկատմամբ հuկողություն ու վերահuկողություն (այդ թվում` uտուգում, ուuումնաuիրություն, տեuչական uտուգում) իրականացնելու  դեպքերը, պայմանները և կարգը:
Ելնելով վերոհիշյալից գտնում ենք, որ ներկայացված նախագծում պետք է սահմանվեն կոնտակտավորների հսկողության հետ կապված տուրօպերատորների և ավիաուղիների հետ կապված մեխանիզմների /հասցեային քարտեր, համակարգչային տվյալների արխիվ և կապ/ ապահովման կարգին վերաբերող դրույթներ:

3.Որոշման նախագծի վերնագիրն անհրաժեշտ է համապատասխանեցնել «Միջազգային առողջապահական (բժշկասանիտարական) կանոնների (2005թ.) ներդրման ռազմավարությանը և միջազգային առողջապահական (բժշկասանիտարական) կանոնների ներդրման միջոցառումների ծրագրին հավանություն տալու մասին» N 44  արձանագրային որոշման հավելված 2-ի «Ռազմավարական ուղղություն» 3-րդ բաժնի, 3)-րդ ռազմավարության, 6-րդ կետի պահանջներին, մասնավորապես հիշյալ կետով նախատեսված չէ ցամաքային փոխադրումներ իրականացնողներին վերաբերող դրույթներ;

Նույն դիտողությունը վերաբերում է որոշման նախագծով հաստատվող հավելվածի 1-ի  վերնագրին և հիշյալ հավելվածի ամբողջ տեքստին: 

4.Որոշման նախագծի նախաբանում կատարվող հղումն անհրաժեշտ է հանել, քանի որ այն  չի բխում «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջներից, որոնց համաձայն նախաբանում չի կարող հղում կատարվել ավելի ցածր իրավաբանական ուժ ունեցող ակտին:

5.Որոշման նախագծով հաստատվող հավելված 1-ի 3-րդ կետով նախատեսված «ավիաուղի» հասկացությունում նախատեսված «ավիաձեռնարկություն» բառն անհրաժեշտ է հանել, քանի որ ՀՀ օրենսդրությամբ «ձեռնարկություն» հասկացություն նախատեսված չէ: Դրա փոխարեն նախագծում կարող է օգտագործվել «կազմակերպություն» հասկացությունը:


	1. Առաջարկությունն ընդունվել է, իրավական ակտի նախագծում կատարվել է փոփոխություն:

2. Առաջարկությունն ընդունվել է, իրավական ակտի նախագծում կատարվել է փոփոխություն:

3.Առաջարկությունն ընդունվել է, իրավական ակտի նախագծում կատարվել է փոփոխություն:

4.Առաջարկությունն ընդունվել է, իրավական ակտի նախագծում կատարվել է փոփոխություն:

5.Առաջարկությունն ընդունվել է, իրավական ակտի նախագծում կատարվել է փոփոխություն:


	1. Որոշման նախագծից 

«Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության սանիտարական կարանտինային կետի կողմից փոխադրամիջոցում օդանավի վայրէջքից հետո օդանավի, օդանավի  անձնակազմի և բոլոր ուղևորների, իսկ ցամաքային փոխադրամիջոցների կանգ առնելուց հետո փոխադրամիջոցի, փոխադրամիջոցի անձնակազմի և բոլոր ուղևորների  նկատմամբ   իրականացվող   կանխարգելիչ, բժշկական և սահմանափակող առողջապահական միջոցառումների» հետ կապված դրույթները հանվել են:

2.Որոշման նախագծով սահմանվել է միայն կոնտակտավորների հսկողության հետ կապված տուրօպերատորների և ավիաուղիների հետ կապված մեխանիզմների /հասցեային քարտեր, համակարգչային տվյալների արխիվ և կապ/ ապահովման կարգը: 

3. Որոշման նախագծի և հավելվածի 1-ի  վերնագիրը և հիշյալ հավելվածի ամբողջ տեքստը 

համապատասխանեցվել է    «Միջազգային առողջապահական (բժշկասանիտարական) կանոնների (2005թ.) ներդրման ռազմավարությանը և միջազգային առողջապահական (բժշկասանիտարական) կանոնների ներդրման միջոցառումների ծրագրին հավանություն տալու մասին» N 44  արձանագրային որոշման հավելված 2-ի «Ռազմավարական ուղղություն» 3-րդ բաժնի, 3)-րդ ռազմավարության, 6-րդ կետի պահանջներին:
4.Որոշման նախագծի նախաբանի հղումը հանվել է: 

5.Որոշման նախագծի  հավելված 1-ի 3-րդ կետով նախատեսված «ավիաուղի» հասկացությունում   «ավիաձեռնարկություն» բառն   հանվել է:



                             ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                                                                           Հ.ՔՈւՇԿՅԱՆ






